
 

 

Confetti 

 

Refrein:  

 

Iech höb confetti in mie blood 

De dreikwaartsmaot in miene voot 

’n Dikke zjiem trèk door mien oere 

Iech höb e roed geel greun gemood 

Dee vastelaovend deit miech good 

En miene rikketik dee drejt op volle toere 

Zoe gaon iech drei daog laank op weeg 

Mèt gans ’t volk vaan Mestreech 

Couplèt: 

Iech mós lès bij d’n dokter zien iech voolt miech nogal gek 

’t Razelde miech vaan mien veuj tot bove in de nek 

Heer vroog miech zus, heer vroog miech zoe, heer duide hei en dao 

En nao e paar menute had heer al 'n antwoord klaor 

Heer zag: "Iech weit wat geer mankeert, 

’t weurt ins tied tot geer uuch drei daog ammezeert!" 

 

  


